
EFFAITH CLWY’R TRAED A’R GENAU AR DWRISTIAETH YNG NGHANOLBARTH CYMRU

Mae natur wledig canolbarth Cymru a’i ddibyniaeth ar fusnesau bychain, twristiaeth ac amaethyddiaeth wedi 
golygu bod Clwy’r Traed a’r Genau wedi cael effaith fwy ar economi a strwythur cymdeithasol y rhanbarth 
nac ar ardaloedd eraill.

Yng Nghymru, cafodd bron i 1 miliwn o anifeiliaid eu lladd ar gost oedd yn agos at £60 miliwn i’r cyhoedd. 
Roedd y mwyafrif o’r ffermydd a effeithiwyd yng nghanolbarth Cymru. Parhaodd yr achosion o’r clwy yn yr 
ardal am amser maith, gan ymestyn dros ardal ddaearyddol eang, a pharhau i ailymddangos. Er bod yr effaith 
ar amaethyddiaeth yn sylweddol, yr effaith ddramatig a phellgyrhaeddol ar dwristiaeth a busnesau gwledig 
cysylltiedig eraill a brofodd yn fwyaf arwyddocaol.

Effaith ar Dwristiaeth

Mae twristiaeth Cymru yn cyfrif am oddeutu 7% o’r GDP, gan ennill refeniw o dros £2 biliwn. Yng 
nghanolbarth Cymru, er ei bod yn ardal fechan o ran cyfraniad economaidd, mae pwysigrwydd twristiaeth i’r 
economi lleol yn fwy arwyddocaol, gan gyfrif am 9% o’r GDP ac oddeutu £235 miliwn mewn refeniw.

Mae amcangyfrifon cenedlaethol yn awgrymu bod cwymp o 14% yn yr hyn a wariwyd gan dwristiaid yn 
chwe mis cyntaf 2001 yng Nghymru o’i gymharu â 2000. Ym Mhowys yn unig, yr ardal a ddioddefodd fwyaf 
yng Nghymru, gyda dros 60% o’r achosion o Glwy’r Traed a’r Genau a gadarnhawyd, amcangyfrifir fod 
cwymp o 21% yn y gwariant wedi digwydd o fewn yr un cyfnod, sy’n cyfateb i golli 400,000 o ymwelwyr a 
£10 miliwn i’r economi. Mae amcangyfrif cronnus ar gyfer rhanbarth canolbarth Cymru ar gyfer chwe mis 
cyntaf 2001 yn dangos cwymp o 10% yn y gwariant, sy’n cyfateb i golli oddeutu 550,000 o ymwelwyr a £17 



miliwn mewn refeniw. Mae adroddiad mwy diweddar a wnaed gan Brifysgol Cymru Aberystwyth ar Effaith 
Economaidd Clwy’r Traed a’r Genau ar Economi Gwledig Cymru wedi dangos mai £23 miliwn yw’r 
amcangyfrifiad o’r colledion tymor hir i dwristiaeth y tu hwnt i chwe mis yng nghanolbarth Cymru, sy’n 
cyfateb i gwymp o 1% yn y GDP.

Mae effaith uniongyrchol yr argyfwng ar fusnesau sy’n ddibynnol ar dwristiaeth ym Mhowys yn amlwg o 
ganlyniad i’r 850 o fusnesau (sy’n derbyn cymorth gan y Gronfa Adfer Busnesau Gwledig) sydd wedi datgan 
cwymp yn y trosiant gwirioneddol (yn erbyn y trosiant a ddisgwyliwyd) o dros £46 miliwn, ac o dros £13 
miliwn yn yr elw ers Chwefror 2001.

Mae ffigyrau cenedlaethol ar gyfer mis Medi wedi dangos rhywfaint o adfywhad dros gyfnod yr haf, ac er 
bod gweithgarwch wedi cynyddu mewn ardaloedd arfordirol ac yn yr ardaloedd na effeithiwyd, disgwylir i’r 
dirywiad fod yn sylweddol yn y rhanbarth gyfan.

Mae’r datganiadau uchod yn berthnasol i’r effaith economaidd ar dwristiaeth yng nghanolbarth 
Cymru. Mae’r effaith gymdeithasol o ran gofid, digalondid a rhwystredigaeth yn hollol amlwg o 
ganlyniad i’r cannoedd o alwadau a wnaed gan holl sectorau y gymuned fusnes i Linellau Cymorth 
Clwy’r Traed a’r Genau ac i’r Llinellau Grant Arbennig a sefydlwyd gan awdurdodau lleol.

Effaith ar Fentrau Adfer

Ers cadarnhau Clwy’r Traed a’r Genau yng nghanolbarth Cymru, mae dros £5 miliwn wedi cael ei ddyrannu 
i’r rhanbarth gan y Cynulliad Cenedlaethol mewn Grant Arbennig i Gynorthwyo gyda Chaledi (£4.75 miliwn 
i Bowys a Cheredigion a chyfran o’r £3.3 miliwn i Wynedd). Yn ogystal, dyrannwyd £1.15 miliwn i gychwyn 
ar gyfer mentrau marchnata cenedlaethol ac ar y cyd a gyflawnwyd gan y Bwrdd Croeso, Awdurdodau Lleol 
a’r Cwmni Twristiaeth Rhanbarthol er mwyn adfer busnes. Er y cafodd hyn ei groesawu, roedd nifer o 
ardaloedd o fewn canolbarth Cymru yn methu â manteisio oherwydd cyfyngiadau sylweddol ar 
weithgareddau ac atyniadau awyr agored oedd yn parhau ar gau yn bell i mewn i’r prif dymor ymwelwyr. 
Ddeuddeg mis yn ddiweddarach, mae’r cyfyngiadau’n parhau ar lwybrau troed mewn rhannau o Fannau 
Brycheiniog o ganlyniad i reoliadau DEFRA.

Roedd lansiad y Cynllun Adfer Gwledig yng Ngorffennaf yn cynnwys £4.2 miliwn pellach ar gyfer 
marchnata a datblygu busnesau ymwelwyr a £5 miliwn i gefnogi prosiectau integredig ar gyfer yr 
amgylchedd, twristiaeth a hamdden. Mae rhestr o’r rhaglenni hyn wedi eu hatodi yn Atodiad 1. Yn ogystal, 
mae awdurdodau lleol wedi cynnal amrediad o weithgareddau ychwanegol sydd er enghraifft yn cynnwys: 
cyfraddau hysbysebu rhad ac am ddim ar gyfer hysbysebwyr 2001 a phrisiau is ar gyfer hysbysebwyr newydd 
ym mhrif bamffled marchnata ardal canolbarth Cymru a Bannau Brycheiniog ar gyfer 2002.

Rhwystrau sy’n atal Adferiad ac Adfywhau

Bydd effeithiau positif y mesurau hyn unwaith eto yn fwy cyfyngedig yn rhanbarth canolbarth Cymru na 
rhannau eraill o Gymru.

❍     Bydd y ffordd mae’r cyhoedd yn ystyried canolbarth Cymru, yn enwedig Powys a Bannau 



Brycheiniog yn gysylltiedig â delweddau negyddol o goelcerthi’n llosgi am gryn amser.

❍     Bydd angen cynyddu gallu ariannol, ewyllys a hyder nifer fawr o fusnesau bychain a micro 
fusnesau i’w galluogi i wneud cyfraniad sylweddol i’w adferiad a’u datblygiad eu hunain.

❍     Mae diffyg gweledigaeth ar gyfer yr ardal yn bosibilrwydd o ganlyniad i’r mentrau a 
strategaethau niferus sy’n cael eu datblygu mewn ymateb i’r argyfwng a’r anghenion datblygu 
busnes a ddynodwyd. Yn ogystal, gall hyn arwain at ddyblygiad o ran ymdrechion a dryswch 
gyda chyfrifoldebau ariannu.

❍     Mewn rhai achosion, mae’r diffyg eglurdeb o ran pwy sy’n cael eu heithrio mewn perthynas â 
rheolau Cymorth Gwladol ar gyfer cronfeydd Cymorth Clwy’r Traed a’r Genau wedi cael 
dylanwad ac wedi cyfyngu ar faint o gymorth y mae awdurdodau cyhoeddus wedi ei ddarparu 
ar gyfer caledi ac o bosibl wrth ddarparu cymorth ariannol ar gyfer prosiectau datblygu newydd.

Y Ffordd Ymlaen i adfywhau’r diwydiant yn dilyn Clwy’r Traed a’r Genau 

Mewn cyfarfod diweddar o Bartneriaeth Canolbarth Cymru cydnabuwyd yr angen am fwy o integreiddio 
rhwng strategaethau a rhaglenni gan bob asiantaeth gyhoeddus fel yr allwedd ar gyfer symud ymlaen. 

Gwelir yr angen am ddosbarthiad cyflawn o fudd-daliadau i fusnesau a chymunedau fel rhywbeth hanfodol. 

Mae angen ymgymryd â marchnata ar y cyd a marchnata cyflenwol gan ddarparu negeseuon clir i ymwelwyr 
a defnydd effeithiol o adnoddau sydd wedi’u cyfuno. 

O ran twristiaeth, mae’n amlwg y bydd datblygu Partneriaeth Twristiaeth Ranbarthol Canolbarth Cymru yn y 
dyfodol, a fydd â’r cyfrifoldeb o weithredu’r strategaeth twristiaeth ranbarthol, yn ganolog i’r dasg o weithio 
gydag asiantaethau eraill, gan gydlynu a datblygu gweithgareddau a fydd gyda’i gilydd yn hyrwyddo adferiad 
a datblygiad y sector economaidd holl bwysig hon yng nghanolbarth Cymru.

Er mwyn cynorthwyo datblygu dull integredig a chydweithredol, mae Partneriaeth Ranbarthol Canolbarth 
Cymru a Phartneriaeth Canolbarth Cymru yn y broses o sefydlu gweithgor ar y cyd i wasanaethu’r ddau gorff. 

 

 

Atodiad 1

Cynllun gweithgareddau BCC – Cynllun Adfer Gwledig



Nodyn  Dyraniad 
CCC

Yr Alldro a 
Ragwelir 

2001-02

Dyraniad

2002-03

Ymlaen

Cronfa Marchnata o’r Newydd – ADFER

Caniatáu i fusnesau twristiaeth wneud cais am 
nawdd i hysbysebu o’r newydd 

£1m £1m -

 Cynllun Manteision Marchnata 

Menter farchnata yn darparu cymhorthdal i 
fusnesau twristiaeth i hysbysebu mewn papurau 
newydd 

£200k £200k -

 Cronfa Marchnata Ranbarthol er mwyn 
Adennill Tir 

Ar gael i grwpiau Marchnata Rhanbarthol ar 
gyfer gweithgareddau marchnata ar y cyd, 
nawdd cyfatebol ar gyfer ymgyrchoedd 
ychwanegol 

£500k £500k -

I Mentrau Marchnata Gwledig 

Ymgyrch wledig unigol ar gyfer Gwanwyn 2002 
gan weithio gyda phartneriaid allweddol e.e. 
Parciau Cenedlaethol 

£500k £500k -

ii Cronfa Datblygu Gwledig 

Cronfa datblygu integredig yn seiliedig ar 
gynnyrch i gyflawni a gweithredu strategaethau 
datblygu cynnyrch. Rhagwelir y bydd hon yn 
strategaeth tymor canol/hir. 

 

£2m

 

 

£400k

 

-

iii Cronfa Buddsoddiad Newydd – ReAct

Ar gael ar gyfer busnesau twristiaeth i gynnal 
anghenion ailfuddsoddi brys er mwyn cynnal 
ansawdd 

 

-

 

£1m

 

-

iv Lleihad yn y Ffi Graddio

Mae BCC yn dyfarnu gostyngiad o 50% ar y 
ffioedd graddio 

- - -



 Prosiectau Twristiaeth, Hamdden ac 
Amgylcheddol Integredig 

Cynllun ar y cyd gyda CCGC – yn chwilio am 
gyfle i gynyddu cyfleoedd ar gyfer datblygiadau 
gwledig 

 

£5m

 

-

 

£5m

V CYFANSWM 9,200 3,600 5,000

 

 

Nodiadau

i Amserlenni y Fenter Marchnata Lleol ar gyfer y Gwanwyn, gydag ymrwymiad o £500k, er 
nad yw wedi’i wario hyd yn hyn. 

ii Bwriad y Gronfa Datblygu Gwledig oedd i gynorthwyo datblygu sy’n seiliedig ar gynnyrch 
dros gyfnod o fwy na blwyddyn. Bydd y gronfa hon yn cynorthwyo BCC i gychwyn ar waith 
sy’n gysylltiedig â’r cynllun £5m ar y cyd gyda CCGC (Twristiaeth Integredig ac ati).

iii Mae gwaith cymeradwyo a dyrannu ReAct yn cael ei wneud ar hyn o bryd, er y bydd yna 
fwlch mewn amser cyn y bydd yr arian yn cael ei wario. 

iv Ni wnaed unrhyw ddyraniad yn erbyn gostyngiadau ffioedd graddio, er y bydd BCC yn 
ariannu £149k er mwyn cynorthwyo gyda gostyngiad o 50% mewn graddio y flwyddyn nesaf. 

v Mae £600k yn parhau yn 2001-02 er mwyn ailddosrannu dros un neu fwy o’r cynlluniau 
uchod, rhoddir hyblygrwydd gan CCC. 

Edgar Jones, Cadeirydd, Gweithgor Twristiaeth Partneriaeth Canolbarth Cymru 

Mrs Dee Reynolds, Strategaeth Ranbarthol, Cyfarwyddwr, Partneriaeth Twristiaeth Ranbarthol 
Canolbarth Cymru. 

